
條目： 

《大方廣寶篋經》 

內容： 

462 大方廣寶篋經 三卷 求那跋陀羅譯 

 461 文殊師利現寶藏經 二卷 竺法護譯 

文殊在祇陀林說法內容： 

文殊今說：須菩提與文殊論義──般若義 

          如來讚菩薩方便 

文殊昔事： 

須菩提說──遊東方土(中說「貪瞋癡是寂靜門」) 

舍利弗說──遊西方土 

         遊南方土(心性本淨，法界清淨)  

  阿難陀說──祇陀林中──降伏魔王 

  大迦葉說──祇陀林中──化諸宮女淫女 

富樓那說──毘舍離──化諸外道，降伏增上慢比丘。 

                      勝志受化得起，說「不壞法界偈」 

A.如來讚菩薩方便下，多說「法界」。 

B.本經意境，頗類似維摩經，抑聲聞而揭菩薩。 

C.「文殊師利童子，始初至此娑婆世界，從寶王(即寶氏)世界，寶相佛所來」 

宋中與上綜合。 

D.「誰為比丘色像出大音聲」晉上。比丘色像，宋缺。 

然文殊於王宮、學堂、淫女舍夏坐，乃為迦葉所擯。宋中。 

則文殊乃現比丘身也。 

 

出處： 

文殊在祇陀林說法內容： 

文殊今說：須菩提與文殊論義──般若義 



          如來讚菩薩方便 

※參見《佛說文殊師利現寶藏經》卷 1 (CBETA, T14, no. 461, p. 452, b25-p. 454, a14)。 

※參見《佛說文殊師利現寶藏經》卷 1 (CBETA, T14, no. 461, p. 454, a14-p. 455, c28)。 

文殊昔事： 

須菩提說──遊東方土(中說「貪瞋癡是寂靜門」) 

※參見《大方廣寶篋經》卷 1 (CBETA, T14, no. 462, p. 469, c24-p. 471, a16)。 

舍利弗說──遊西方土 

※參見《大方廣寶篋經》卷 1 (CBETA, T14, no. 462, p. 471, a18-b9)： 

舍利弗言：「大德須菩提！我昔曾與文殊師利在於西方遊諸佛土。見有佛土大火災起，

於彼火中作蓮華網，文殊師利從中而過。復見佛土火災充滿，文殊師利從中而過，是

火觸人，如以堅䩕栴檀塗身、臥迦尸衣，柔軟和適甚為快樂。復有佛土空無所有，文

殊師利化作梵宮，入於禪定從中而過。復有佛土極為迮狹，其中眾生造諸惡業，文殊

師利從中而過，皆令休止而不為惡，成覺慧慈——我當得成無上正道，為斷眾生貪瞋

癡故而演說法，令諸眾生得慈三昧，是名菩薩成覺慧慈。 

「大德須菩提！我於爾時曾見是事。我又獨處曾作是念：『文殊師利所有神通，與我神

通等無有異。』文殊師利知我心已，即便將我遊諸佛國，至火災土而語我言：『汝以神

力從是中過。』我時盡以神通之力滅是火已，經七日夜我及文殊乃過此界。過已復至

第二三千大千火災世界，倍復廣大，在中住已，文殊師利而語我言：『用誰神力過此世

界？』我時答言：『文殊師利！用汝神力過是世界。』」 

※參見《大方廣寶篋經》卷 2 (CBETA, T14, no. 462, p. 471, b16-c11) 

爾時文殊師利童子繫心在前，以菩薩神力，於一念頃作蓮華網遍覆火上，從中過已便

語我言：『大德舍利弗！於意云何？汝神力勝？為我勝也？』我即答言：『文殊師利！

金翅鳥王飛速疾耶？為小鳥疾耶？』文殊師利還問我言：『汝意云何？而是二鳥何者為

疾？』我時即答：『我之神力如彼小鳥，汝神力勝疾殊特過金翅鳥。』文殊師利即語我

言：『大德舍利弗！汝獨處念：「文殊神力、我之神力等無有異。」』我復答言：『不可

為比。』文殊問言：『汝云何知？』我即答言：『聲聞之人不斷習氣，是故我本以不等

為等。』文殊師利言：『善哉善哉！如汝所言。舍利弗！乃往過世，於大海邊有二仙

住：一名欲法：二名梵與。是時欲法獲得五通，是梵與仙以呪術力能遊空行。時彼二

人各以自力，度過大海還至住處。時梵與仙作如是言：「欲法神力、我之神力等無有

異。」復更異時，從海此岸至於彼岸到羅叉渚，時有羅叉出簫笛音。時梵與仙聞是聲

已，從空而墮失呪術力。時欲法仙愍梵與故，捉其右臂將至住處。大德舍利弗！於意

云何？是梵與仙豈異人乎？勿作異觀，即汝身是；我即是彼欲法仙人。舍利弗！汝於

爾時亦以不等為等，今亦復以不等為等。何以故？以偏見故。』」 

  遊南方土(心性本淨，法界清淨) 

※參見《大方廣寶篋經》卷 2 (CBETA, T14, no. 462, p. 471, c11-p. 472, a7)： 



爾時舍利弗復語須菩提：「我又復念，與文殊師利南方界分遊過百千諸佛土已，有國名

曰一切莊嚴，佛號寶大，我與文殊師利俱到彼國。文殊師利既至彼已，而語我言：『汝

今見此佛土不也？所經諸國皆悉見不？』我言：『見已。』復問我言：『是諸國中悉見

何事？』我時答言：『或見滿水，或見滿火，或見空界，或見豐樂。』文殊復言：『汝

云何見？』我時答言：『若見滿水便言見水，若見滿火便言見火，若見空界言見空界，

若見豐樂言見豐樂。』文殊師利言：『汝之所見境界如是。』我時問言：『文殊師利！

汝復云何見諸佛土？』文殊答言：『虛空世界是諸佛世界。何以故？汝幻惑故，見滿

水、滿火、空界、豐樂。舍利弗！汝之所見皆各不實，生滅相應。虛空世界不因緣

有，其性安住。如是，舍利弗！客塵煩惱污染於心，然其心性終不可污。大德舍利

弗！如恒沙劫火災熾然，終不燒空。如是，舍利弗！一一眾生恒河沙劫造作逆罪不善

之業，然其心性終不可污。舍利弗！若善男子、善女人能解知是法界性淨，無覆蓋

纏、無結垢行能惱心者，是名無有蓋纏法門。若依此門，一切諸法無能覆蓋，解一切

法體性清淨，終無有法能覆心者。』 

「大德須菩提！文殊師利神通變化說法如是。我見其為諸神通事，菩薩不達，況復聲

聞？」 

  阿難陀說──祇陀林中──降伏魔王 

※參見《大方廣寶篋經》卷 2 (CBETA, T14, no. 462, p. 472, a7-p. 474, a12)。 

  大迦葉說──祇陀林中──化諸宮女淫女 

※參見《大方廣寶篋經》卷 2 (CBETA, T14, no. 462, p. 474, a12-p. 475, b28)。 

富樓那說──毘舍離──化諸外道，降伏增上慢比丘。 

                      勝志受化得起，說「不壞法界偈」 

※參見《大方廣寶篋經》卷 2 (CBETA, T14, no. 462, p. 475, b28-p. 476, a28)： 

爾時大德富樓那彌多羅尼子語舍利弗：「我亦曾見文殊師利童子所為。昔於一時，佛在

毘舍離菴羅樹林，與大比丘五百人俱。是時薩遮尼乾陀子住毘舍離大城之中，與六萬

眷屬俱，供養恭敬。我入三昧觀是尼乾，我時見有百千尼乾應當受化。我時即往而為

說法；無有專聽無善好心，反見輕笑出麁惡言。我時唐苦於三月中無一受化，過三月

已我心不悅便捨而去。時文殊師利即便化作五百異道自為師範，將五百弟子往詣薩遮

尼乾子所，頂禮其足，白薩遮言：『我遙承聞大師名德，故遠而來至毘舍離。汝是我

師，我為弟子。願見納受垂愍教誨，令我不見沙門瞿曇，令我不聞彼相違法。』薩遮

答言：『善哉善哉！汝意純淨，不久當解我調伏法。』爾時薩遮即便宣令己之徒眾：

『此五百摩納，自今以去和合同住互相諮問，彼若所說汝專心受。』 

「爾時文殊師利童子及五百化弟子，聽次第坐，受用尼揵戒法，威儀殊勝於彼。

時時讚說三寶功德，亦復讚歎薩遮功德，令彼諸人心相親附。復於異時知眾已集，文

殊師利便作是言：『我等所行呪術經書毘提遮經，若讀誦時，沙門瞿曇所有功德，有入

我等經中來者。是沙門瞿曇有實法功德。何以故？是沙門瞿曇所生成就，父母清淨轉



輪王種，以百福相莊嚴其身。又聞生時，大地震動釋梵扶侍，自行七步口出是言：「我

於一切世中最勝、世中最大，我今當為滅諸生死。」空中自然出生二水釋梵洗浴，人

天伎樂不鼓自鳴，放大光明遍照世界，滅諸惡道聾盲視聽。當于是時一切眾生不為結

惱，安樂無為。婆羅門相：「若不出家作轉輪王，若其出家作佛法王。」而彼瞿曇捨轉

輪王位出家修道，於道場上降伏百億魔，成菩提道轉妙法輪。沙門婆羅門、魔梵及

世、若天若人，一切世間無能轉者。所說真正，初中後善。云何初善？謂身善行、口

意善行。云何中善？學行勝戒、學勝定、勝慧。云何後善？謂空三昧解脫法門、無相

三昧解脫法門、無願三昧解脫法門。復次初善者信欲不放逸，中善者定念一處，後善

者善妙智慧。復次初善者信佛不壞，中善者信法不壞，後善者信於聖僧得果不壞。復

次初善者從他聞法，中善者正念修行，後善者得聖正見。復次初善者知苦斷集，中善

者修行正道，後善者證於盡滅。是名聲聞初中後善。 

「『云何菩薩初中後善？若不捨於菩提之心是名初善，不念下乘是名中善，迴向一

切智是名後善。復次初善者於諸眾生慈心平等，中善者於諸眾生起大悲心設何方便，

後善者喜捨同等。復次初善者降伏慳貪、捨離破戒、遠離瞋恚、斷除懈怠、不住亂

心、殺害無知，中善者施、戒、忍、進、禪定、智慧，後善者以諸波羅蜜迴向一切

智。復次初善者謂四攝法教化眾生，中善者不惜身命守護正法，後善者善巧方便不墮

正位。復次初善者如地等持不捨一切菩薩行心，中善者以善方便知進知退住不退地，

後善者於一生灌頂正位。是名菩薩初中後善。』」 

※參見《大方廣寶篋經》卷 3 (CBETA, T14, no. 462, p. 476, b5-p. 480, a21)。 

A.如來讚菩薩方便下，多說「法界」。 

※參見《大方廣寶篋經》卷 1(CBETA, T14, no. 462, p. 469, b16-c11)： 

須菩提言：「世尊！法性清淨我已知之。」 

佛言：「須菩提！汝今能知法界性耶？」 

須菩提言：「世尊！若離法界有餘法者可知法界，無有法界能知法界。」 

佛語須菩提：「無有一法離於法界，誰知法界？」時須菩提默然不答。 

爾時文殊師利語須菩提：「大德！汝今何故不答如來？」 

須菩提言：「以我本不發阿耨多羅三藐三菩提心故。何以故？以我本不修習無盡無礙辯

故。如是無盡無礙辯者是菩薩有，有礙有盡是聲聞有。」 

文殊師利語須菩提：「是法界中有障有礙耶？」 

須菩提言：「是法界中無障無礙，無障無礙是法界相。」 

文殊師利言：「大德！若其法界無障無礙，汝今何故說時有礙？」 

須菩提言：「文殊師利！我已證斷，故辯有礙。若知法界而不證者，則辯無礙。」 

文殊師利言：「大德須菩提！法界之中有可斷耶？」 

須菩提言：「文殊師利！而是法界無能斷者，一切法門悉法界故。」 



文殊師利言：「若一切法悉是法界，汝何故說『我證於斷』？」 

須菩提言：「聲聞境界有限齊故，說時有斷；佛之境界無限量故，說無礙無滯。」 

文殊師利言：「法界有生耶？」 

須菩提言：「是法界者無有境界，滅諸境界是名法界。」 

文殊師利言：「大德須菩提！若無境界、滅諸境界，汝今何故無境界中說法界也？何故

說有種種境界？」 

※參見《佛說文殊師利現寶藏經》卷 1 (CBETA, T14, no. 461, p. 455, b5-c19)。 

B.本經意境，頗類似維摩經，抑聲聞而揭菩薩。 

※參見《大方廣寶篋經》卷 1 (CBETA, T14, no. 462, p. 466, b16-p. 467, a2)。 

C.「文殊師利童子，始初至此娑婆世界，從寶王(即寶氏)世界，寶相佛所來」 

宋中與上綜合。 

※參見《大方廣寶篋經》卷 2 (CBETA, T14, no. 462, p. 474, a12-17)： 

時大德迦葉語舍利弗：「我亦曾見文殊師利希有神通。舍利弗！爾時世尊成佛未久！我

久出家。是時文殊師利童子始初至此娑婆世界！從寶王世界寶相佛所來！欲見佛釋迦

牟尼供養恭敬。」 

※參見《佛說文殊師利淨律經》卷 1〈真諦義品 1〉(CBETA, T14, no. 460, p. 448, b7-

c2)： 

佛言：「東方去此萬佛國土，世界名寶氏，佛號寶英如來、無所著、等正覺，今現在演

說道教，文殊在彼，為諸菩薩大士之倫宣示不及。」 

天子白佛：「惟願大聖，加哀垂威，令文殊師利自屈到斯。所以者何？文殊師利所說經

法，開發結礙，靡不㸌然，踰過聲聞、緣覺之上。文殊師利設說大法，一切眾魔皆為

降伏，諸邪迷惑無得人便，諸外異道莫不歸命；其貢高者不懷自大，未發意者皆發道

心，已發道心立不退轉，所當受者無不稽顙，所當執御靡不攬持，如來、至真皆亦勸

讚：『因此聖教乃令正法長得久存。自捨如來，未有他尊智慧辯才，頒宣典誥如文殊者

也。』」 

於是，世尊見寂順律音天子之所啟白，為一切故則發大哀，演兩眉間毛相之光，其明

普照照諸三千大千佛土，通達周徹一萬佛土，大光照燿寶氏世界。 

時，彼佛土諸菩薩眾前問其佛：「是何感應先現此瑞？」寶英如來告諸菩薩：「西方去

此過萬佛剎，有世界名忍，其佛號曰能仁如來、至真、等正覺，今現在講法演眉間

光，照萬佛土普耀此剎。」菩薩問曰：「唯然世尊，何故放光？」佛言：「無央數億百

千菩薩會彼佛土，釋梵持世及四部眾，皆共傾望文殊師利，欲得奉覲咨講經法，悉俱

白佛，奮斯光明遙請文殊。」 

D.「誰為比丘色像出大音聲」晉上。比丘色像，宋缺。 



然文殊於王宮、學堂、淫女舍夏坐，乃為迦葉所擯。宋中。 

則文殊乃現比丘身也。 

※參見《佛說文殊師利現寶藏經》卷 1 (CBETA, T14, no. 461, p. 456, a10-25)： 

「爾時文殊師利，便往光音天上謦揚大聲，其音普遍三千大千世界，動魔宮殿滅諸惡

道令得悅信。於是聖智燈明大弟子，聞彼洪音即大恐怖，尋便躄地不能自制，譬如隨

藍大風起時，有所崩墮莫能自固。聖智燈明於時恐怖，衣毛為竪得未曾有，往詣光英

如來所，白世尊言：『唯天中天！誰為比丘色像出大音聲？我聞其音怖不自制，即便躄

地，如隨藍風起靡不摧落。』其佛告言：『有菩薩名文殊師利，得不退轉，以神通聖樂

明慧之力來至此國，欲見如來稽首作禮講問諸義。向者曜形於光音天，舉大洪音，普

聞三千大千世界，震動魔宮除滅惡道，皆令喜悅。』其弟子白佛言：『願欲見文殊師

利。唯，天中天！得覩正士如是之等，則為幸甚。』」 

※參見《大方廣寶篋經》卷 2 (CBETA, T14, no. 462, p. 474, a17-b26)： 

「爾時世尊在舍衛國祇陀林中給孤窮精舍夏坐三月。我時不見文殊師利，若如來前、

若眾僧中、若於食時、若說戒日、若僧行次，都不見之。過三月已，臨自恣時乃見其

面。我即問言：『文殊師利！何處夏坐？』即答我言：『大德迦葉！我住在是舍衛大城

波斯匿王后宮一月，復一月住童子學堂，復一月住諸婬女舍。』我聞是已心甚不悅，

即作是念：『云何當共是不淨人而作自恣？』我即出堂，便擊楗槌欲擯文殊師利童子。

爾時世尊即告文殊師利童子：『汝往看是摩訶迦葉今者何故打楗槌也？』白言：『世

尊！我已見之，欲擯於我。』佛語文殊師利童子：『今可現汝自在神力神通境界，令彼

聲聞心得清淨，勿於汝所生不淨心。』於時文殊師利童子即入三昧，其三昧名現一切

佛土。文殊師利入三昧時，十方各如恒河沙等諸佛世界，其中皆有摩訶迦葉頭陀第

一，悉打楗槌。 

「于時世尊即問我言：『摩訶迦葉！汝今何故打於楗槌？』我言：『世尊！文殊師利自

說是言：「夏三月中，住王后宮及婬女舍。」為擯是故打於楗槌。』爾時世尊身放光明

遍照十方，而告我言：『汝今遍觀十方世界，為見何事？』我時遍觀無量無邊恒河沙數

十方世界，其中皆有摩訶迦葉而打楗槌，欲擯文殊；是一切處亦有文殊在佛前坐。佛

告我言：『汝今欲擯何處文殊？為此世界？為十方界？』我時即禮佛世尊足，作如是

言：『聽我悔過。世尊！是文殊師利法王之子，成就菩薩如是不可思議功德。我從佛所

成有量智，而欲度量無量智慧，以不知故而打楗槌。』佛告我言：『摩訶迦葉！汝之所

見十方世界文殊師利，亦復夏三月住王后宮及婬女舍。此間文殊師利童子，令是波斯

匿王宮中五百女人不退阿耨多羅三藐三菩提，亦令五百婬女五百童子得不退轉無上正

道，復有百千眾生以聲聞法而調伏之，無量眾生得生天上。』我時白言：『大德世尊！

文殊師利為說何法，乃能如是教化眾生？』佛言：『迦葉！汝今可問文殊師利，自當答

汝。』」 

 


